
2019-2020 წლის საუკეთესო პრაქტიკის პროგრამაში მონაწილეობაზე
ახალციხის  მუნიციპალიტეტი

1. პრაქტიკის/ინიციატივის სათაური: 

       COVID-19- ის გავრცელების პრევენცია ახალციხის მუნიციპალიტეტში

2. თემატიკა:

COVID-19 პადემიით შექმნილ გამოწვევებზე მუნიციპალიტეტების რეაგირება. 

3. პრაქტიკის/ინიციატივის ავტორი/ინიციატორი: 

გურამ მელიქიძე, ახალციხის მერის პირველი მოადგილე. ტელ: 591 44 97 97; ელ.ფოსტა: guram.melikidze@gmail.com     gurami.melikidze@akhaltsikhe.gov.ge 

4. პრაქტიკის/ინიციატივის მოკლე აღწერა: 

გამოწვევა -  მოგეხსენებათ, რომ 2019 წლის ბოლოდან ახალი კორონავირუსით  გამოწვეული დაავადება სწრაფად გავრცელდა მთელს მსოფლიოში მას შემდეგ, რაც ჩინეთის სახალხო რესპუბლიკაში, კერძოდ კი ჰუბეის პროვინციის ქალაქ ვუჰანში ვირუსის პირველი შემთხვევები დაფიქსირდა, რამაც დიდი გამოწვევის წინაშე დააყენა როგორც მთელი მსოფლიო, ასევე ჩვენი ქვეყანა და მათ შორის ახალციხის მუნიციპალიტეტიც, ვინაიდან არავის გააჩნდა წარსული გამოცდილება ებრძოლა აღნიშნული ვირუსის წინააღმდეგ. 
პასუხი არსებულ გამოწვევაზე - ახალციხის მუნიციპალიტეტში კორონავირუსთან დაკავშირებული პრევენციული ღონისძიებები მიმდინარე წლის  მარტის დასაწყისიდან აქტიურად დაიწყო. დღეის მდგომარეობით, 9000-მდე მოქალაქე თავიანთ საცხოვრებელ ადგილზე გამოიკითხა. ქ. ახალციხეში მოეწყო საკარანტინე ზონები, დარიგდა სომხურენოვანი  საინფორმაციო ფლაერები ეთნიკური უმცირესობებით დასახლებულ სოფლებში კორონავირუსთან (COVID-19) დაკავშირებული რეკომენდაციების შესახებ. ახალციხის მუნიციპალიტეტის მერია რეგულარულად ახდენდა ქალაქ ახალციხის სუპერმარკეტებში დასაქმებულ პერსონალის და აგრარული ბაზრის  მოვაჭრეების უზრუნველყოფას საქართველოში წარმოებული მრავალჯერადი პირბადეებით და მოუწოდებდა მათ გაეთვალისწინებინათ ჯანდაცვის სამინისტროს რეკომენდაციები. წითელ ჯვართან თანამშრომლობით, უზრუნველყოფდა ეკონომიურად გაჭირვებული ოჯახების სოციალურ დახმარებას, რაც გამოიხატებოდა მერიის თანამშრომლების მიერ მათ სახლში შესაბამისი საყოფაცხოვრებო პროდუქტის მიტანაში და სხვა. 



5. მუნიციპალიტეტის ზოგადი მონაცემები: 

გეოგრაფიული მდებარეობა: მუნიციპალიტეტი მდებარეობს ახალციხის ქვაბულში, უჭირავს მტკვრისა და ფოცხოვის ხეობები. ახალციხის მუნიციპალიტეტს ჩრდილოეთიდან ესაზღვრება ხარაგაულისა და ბორჯომის, აღმოსავლეთიდან -ასპინძის, ხოლო დასავლეთიდან - ადიგენის მუნიციპალიტეტი. სამხრეთის საზღვარი ემთხვევა საქართველო – თურქეთის სახელმწიფო საზღვარს. 
მოსახლეობის რაოდენობა: 39,3 ათასი 
ახალციხის მუნიციპალიტეტი - საქართველოს ერთ-ერთი უძველესი მხარის, მდიდარი ისტორიული წარსულით ცნობილი რეგიონის - სამცხე-ჯავახეთის ეკონომიკური, კულტურული და ადმინისტრაციული ცენტრია. ახალციხის მუნიციპალიტეტში შედის ადმინისტრაციული ცენტრი, 45 სოფელი და ერთი ქალაქის ტიპის დასახლება.

6. მუნიციპალიტეტის მახასიათებლები: 

მუნიციპალიტეტის ეკონომიკის წამყვანი დარგია სოფლის მეურნეობა, საიდანაც ძირითადად განვითარებულია: მეცხოველეობა, მეფუტკრეობა, მეკარტოფილეობა, მოჰყავთ მარცვლეული კულტურებიც. მუნიციპალიტეტში მოქმედებს რძის და ხორცის გადამამუშავებელი საწარმოები, მეფრინველეობის ფაბრიკა, საკალმახე მეურნეობები, ასევე აქტიურად ხდება ინერტული მასალების მოპოვება და გადამუშავება. აგრეთვე ეკონომიკის განვითარებაში მნიშვნელოვანი ადგილი უკავია ტურიზმს, რომელსაც ხელს უწყობს მუნიციპალიტეტის ტერიტორიაზე არსებული ღირსშესანიშნაობები. ბიზნეს სუბიექტის რაოდენობა - 6510 , მ.შ. აქტიური - 1696 საწარმო. ბიზნეს სექტორის წარმოებული საქონელი და მომსახურება: 169,1 მლნ. ლარი. უმსხვილესი ინვესტიციები: ჰესის მშენებლობა, ,,სამხრეთ საქართველოს გაზსადენის გაფართოების პროექტი“, შავი ზღვის ელექტრო გადამცემი ხაზის პროექტი, ელექტრო გადამცემი ხაზის ,,ახალციხე-ბათუმის“ მშენებლობა, ბეტონისა და რკინა-ბეტონის წარმოება, ასფალტო-ბეტონის წარმოება. ახალციხის მუნიციპალიტეტი მდიდარია სხვადასხვა საბადოებით. სოფელ მუსხის მიდამოებში არის დიატომიტის საბადო, სოფელ ბოგასა და გიორგიწმინდაში - ახალციხის აქატის საბადოები, ხოლო ვალესა და ნაოხრების მიმდებარე ტერიტორიაზე არის ახალციხის მურა ნახშირის საბადო. აღსანიშნავია წყალთბილას გოგორდოვანი თერმული წყლები, აგრეთვე ურაველისა და გურკელის მინერალური სამკურნალო წყლები, ფერსისა და ტატანისის მინერალური სასმელი წყლები.


7.  განხორციელებული პრაქტიკის/კონკრეტული ინიციატივის დეტალური აღწერა:

ახალციხის მუნიციპალიტეტის მერია აქტიურად ახორციელებს ვირუსის პრევენციისთვის აუცილებელ ღონისძიებებს, კერძოდ: მიმდინარე წლის აპრილიდან, ახალციხის მუნიციპალიტეტის მერიის, წითელი ჯვრის საზოგადოებისა და ქალაქ ახალციხეში არსებული სუპერმარკეტის ერთობლივი ინიციატივით, შეჭირვებული ოჯახების დასახმარებლად აქცია „გახდი ქველმოქმედი“ მიმდინარეობს.  სუპერმარკეტებში მოწყობილია სპეციალური კუთხეები, სადაც მსურველებს შეუძლიათ საკუთარი წვლილი შეიტანონ ოჯახების დასახმარებლად. სპეციალური ხსნარებით დამუშავდა მუნიციპალიტეტის მასშტაბით არსებული 25-ვე საბავშვო ბაღის შენობა და მიმდებარე ტერიტორიები. სადეზინფექციო სამუშაოები ჩატარდა ქალაქ ახალციხესა და ადმინისტრაციულ ერთეულებში არსებულ ყველა საჯარო დაწესებულებაში. დამუშავდა სახელოვნებო და სპორტსკოლების, ამბულატორიების, ბიბლიოთეკების, ახალგაზრდული ცენტრების შენობები, ახალციხის ციხისა და ხელოვნური ტბის ტერიტორიები, ასევე, შინაგან საქმეთა სამინისტროს სამცხე-ჯავახეთის დეპარტამენტისა და საპატრულო პოლიციის შენობები. სადეზინფექციო სამუშაოები სისტემატიურად ხორციელდება  ქალაქ ახალციხეში, არსებულ სასტუმრო „grand palace“-ში, სადაც საკარანტინე ზონაა მოწყობილი. სპეციალური ხსნარით მუშავდება,  როგორც შენობა და ისე  სასტუმროს მიმდებარე ტერიტორია. ეთნიკური უმცირესობებით დასახლებულ სოფლებში კორონავირუსთან (COVID-19) დაკავშირებული რეკომენდაციების შესახებ, სომხურენოვანი  საინფორმაციო ფლაერები დარიგდა. ქალაქ ახალციხეში არსებულ საკონტროლო გამშვებ პუნქტებს ქართულ და სომხურენოვანი  საინფორმაციო ფლაერები დაურიგდა მოსახლეობას გამშვებ პუნქტებზე გადაადგილებისას. საინფორმაციო მასალის დარიგებასთან ერთად,  მუნიციპალიტეტის ტერიტორიაზე  ხმოვანი აპარატურით  აღჭურვილი ავტომანქანა გადაადგილდებოდა, რომელიც   კორონავირუსთან დაკავშირებული რეკომენდაციების, საგანგებო მდგომარეობის პერიოდში დაწესებული შეზღუდვებისა  და  წესების  შესახებ აწვდიდა ინფორმაციას მოსახლეობას. ახალციხის მუნიციპალიტეტში, კორონავირუსის პოტენციური შემთხვევების დროულად გამოვლენისა და ინფექციის გავრცელების პრევენციის მიზნით, მოსახლეობის მონიტორინგი მიმდინარეობს. ჯანდაცვის სამინისტროს  მიერ შემუშავებული პროტოკოლის შესაბამისად, პირველადი ჯანდაცვის ქსელის სამედიცინო პერსონალი-სოფლის ექიმები და ექთნები მუნიციპალიტეტის წარმომადგენლებთან ერთად, სპეციალურად შედგენილი კითხვარის საშუალებით, ახდენენ მოსახლეობის გამოკითხვას. ახალციხის მუნიციპალიტეტის მერიის ინიციატივით, ქალაქ ახალციხეში მდებარე ხალხმრავალ დაწესებულებებთან, სოციალური დისტანციის დაცვის მიზნით სპეციალური მონიშვნები გაკეთდა. ესენია: სავაჭრო ობიექტები, აფთიაქები, ბანკები და ბანკომატები. მოქალაქეთა რიგი მიმდებარე ტერიტორიაზე გაკეთებული მონიშვნების საშუალებით რეგულირდება. პრევენციული ღონისძიებების ფარგლებში,  სპეციალური სადეზინფექციო  ხსნარით მოირეცხა ცენტრალური ქუჩები და  საფეხმავლო ბილიკები ქალაქ ვალეში. პრევენციული ღონისძიებები შინაგან საქმეთა სამინისტროს საგანგებო სიტუაციების მართვისა და ახალციხის მუნიციპალიტეტის მერიის სამსახურები ერთობლივად ახორციელებენ. მასშტაბური სადეზინფექციო სამუშაოები განხორციელდა ქალაქ ახალციხეში. სპეციალური ხსნარებით დამუშავდა და მოირეცხა ქალაქ ახალციხის ცენტრალური ქუჩები, საფეხმავლო ბილიკები, მაღაზიებისა და აფთიაქების მიმდებარე ტერიტორიები. ახალციხის მერიის თანამშრომლები უზრუნველყოფდნენ მარტოხელა მოხუცებისთვის საკუთარ ოჯახებში მედიკამენტების, საკვების და ყველა აუცილებელი მასალების მიწოდებას. 


ინფორმაცია მოქალაქეების, სხვადასხვა ორგანიზაციებისა და ინსტიტუციების ჩართულობის შესახებ - თვეების მანძილზე, ახალციხის მუნიციპალიტეტის მერია აქტიურად თანამშრომლობდა ადგილობრივ არასამთავრობო ორგანიზაციებთან, წითელ ჯვართან, ადგილობრივ სუპერმარკეტებთან და უზრუნველყოფდა შეჭირვებული ოჯახების დახმარებას სხვადასხვა სახის საყოფაცხოვრებო პროდუქტით, პირბადეებით, სადეზინფექციო საშუალებებით. 

8. მიღწეული შედეგი: 

დღეის მდგომარეობით, ახალციხის მუნიციპალიტეტში ყოველდღიურად ვირუსის დადასტურების 100-ზე ნაკლები შემთხვევა დასტურდება. ახალციხის მუნიციპალიტეტის მერია არ იშურებს ძალისხმევას, რომ მოკლევადიან პერსპექტივაში უზრუნველყოს არსებული მდგომარეობის შენარჩუნება, ხოლო გრძელვადიან პერსპექტივაში - მისი სრული პრევენცია, საქართველოს მთავრობასთან ერთად. 


9. მიღებული გამოცდილება და გაკეთებული დასკვნები:

საქართველოში კორონავირუსის გავრცელებიდანვე, ახალციხის მუნიციპალიტეტმა დაიწყო ბრძოლა ორი მიმართულებით - მობილობის შემცირების გზით, ვირუსის გავრცელების პრევენცია და  სოციალურად დაუცველი მოსახლეობის მხარდაჭერა. შესაბამისად, ახალციხის მუნიციპალიტეტის მერია ვირუსის გავრცელების პრევენციის პარალელურად, პანდემიის შედეგების შემსუბუქების მიზნით, უზრუნველყოფს მოქალაქეების სოციალურ მხარდაჭერას, მეწარმეების დახმარებას, ეკონომიკის ხელშეწყობას და ამასთან, ადგილობრივ არასამთავრობო ორგანიზაციებთან ინტენსიურ მუშაობას, კრიზისის შედეგების მაქსიმალური შემცირების მიზნით აუცილებელი ფინანსური ნაკადების მოზიდვისთვის.

10. საკრებულოს როლი:
პანდემიის პრევენციის მიზნით, ახალციხის მუნიციპალიტეტის მერიის მიერ განხორციელებული ყველა აქტივობა მხარდაჭერილია ახალციხის მუნიციპალიტეტის საკრებულოს მიერ და შეფასებულია დადებითად. 


11. პრატიკასთან/ინიციატივანსთან დაკავშირებული სამომავლო გეგმების მოკლე  მიმოხილვა - შესაძლებლობისა და კომპეტენციის ფარგლებში, ახალციხის მუნიციპალიტეტის მერია განაგრძობს ზემოთ აღნიშნული ღინისძიებების განხორციელებას, დადგენილი შეზღუდვებისა და რეკომენდაციების აღსრულების მონიტორინგს, მოსახლეობის ცნობიერების ამაღლებას, მათ სოციალურ მხარდაჭერას და ა. შ. 

12. საკონტაქტო ინფორმაცია: 
გურამ მელიქიძე, ახალციხის მერის პირველი მოადგილე. ტელ: 591 44 97 97; ელ.ფოსტა: guram.melikidze@gmail.com   gurami.melikidze@akhaltsikhe.gov.ge
ლევან მიქაბერიძე - კულტურისა და განათლების განყოფილების ხელმძღვანელი, ტელ: 591 44 96 46, ელ.ფოსტა: levani@hotmail.co.uk      levan.mikaberidze@akhaltsikhe.gov.ge 








